
lIl. OUTRAS DISPOSICIONS
AXENCIA INSTITUTO ENERXETICO DE GALICIA

RESOLUCION do 4 de maio de 2020 pola que se amplia o prazo de presentacion
de solicitudes de axuda establecido no artigo 3.3 da Resoluciéon do 18 de decembro
de 2019 pola que se aproban as bases reguladoras das subvencions para a
creacion, mellora e ampliacién de pequenas infraestruturas para proxectos de
biomasa destinadas a particulares e cofinanciadas co Fondo Europeo Agricola
de Desenvolvemento Rural (Feader) no marco do Plan de desenvolvemento rural
(PDR) de Galicia 2014-2020, se anuncia a convocatoria anticipada para o ano
2020 e se procede a seleccion das entidades colaboradoras que participaran
na xestion destas subvencions (Diario Oficial de Galicia numero 15, do 23 de
xaneiro de 2020), e se insta a continuacion da tramitacién do procedemento de
concesion destas subvencions.

Mediante a publicacion no DOG num.15, do 23 de xaneiro de 2020, da Resolucién do 18
de decembro de 2019, o Inega estableceu as bases reguladoras das subvencions para a
creacion, mellora e ampliacion de pequenas infraestruturas para proxectos de biomasa
destinadas a particulares e cofinanciadas co Fondo Europeo Agricola de Desenvolvemento
Rural (Feader) no marco do PDR de Galicia 2014-2020, anunciou a convocatoria anticipada
para o ano 2020 e procedeu a seleccion das entidades colaboradoras que participaran na
xestién destas subvencions.

Durante a tramitacion do procedemento de concesion destas axudas entrou en vigor
o Acordo do Consello da Xunta, do 12 de marzo de 2020, polo que se adoptan medidas
preventivas en materia de saude publica na Comunidade Autbnoma de Galicia, como con-
secuencia da evolucion da epidemia do coronavirus COVID-19 (DOG num. 49-bis, do 12 de
marzo). Asi mesmo, o Goberno de Espafia ditou o Real decreto 463/2020, do 14 de marzo, polo
que se declara o estado de alarma para a xestion da situacién de crise sanitaria ocasionada
polo COVID-19 (BOE num. 67, do 14 de marzo) e o Real decreto lei 8/2020, do 17 de marzo,
de medidas urxentes extraordinarias para facer fronte ao impacto econémico e social do
COVID-19 (BOE num. 73, do 18 de marzo).

O Consello da Xunta de Galicia acordou, o 24 de abril de 2020, a continuacion da trami-
tacion de determinados expedientes e procedementos en materia de subvencions, no eido
da Administracion xeral e das entidades instrumentais do sector publico autonémico. Asi, o
organo competente para a concesiéon da subvencion podera acordar, mediante resolucion
debidamente motivada, a continuacion dos procedementos de concesion de subvenciéns

cuxas bases e convocatoria se aprobasen e publicasen no momento de entrada en vigor
do Real decreto 463/2020, do 14 de marzo, polo que se declara o estado de alarma para a
xestion da situacion de crise sanitaria ocasionada polo COVID-19, pero respecto dos cales
non se ditase a resolucion de concesion.

Polo tanto, a vista da situacion excepcional creada pola epidemia do COVID-19 e das
anteditas medidas adoptadas pola Xunta de Galicia e polo Goberno de Espafa, compre
modificar o artigo 3.3 das bases reguladoras, xa que o prazo de presentacién de solicitu-
des de axuda foi suspendido, o que supdn, debido as circunstancias descritas, ao intere-
se publico concorrente e por razéns de seguridade xuridica, a necesidade de ampliar o
devandito prazo de presentacion de solicitudes e, asi mesmo, continuar coa tramitacion
do procedemento de concesion destas subvenciéns consonte os principios de eficacia e
axilidade que presiden a actuacion das administracions publicas e para a proteccion do
interese xeral, asi como o interese publico, social e econémico.

Consecuentemente con todo o anterior, no exercicio das facultades do meu cargo e das
que me foron conferidas en virtude das atribucidons que me confire a Resolucion do 10 de
marzo de 2017 pola que se delegan competencias atribuidas a persoa titular da Presidencia
da axencia Inega,

DISPONO:

Primeiro. Modificar a data limite para presentar as solicitudes de axudas que figura no
artigo 3.3 da Resolucion do 18 de decembro de 2019 pola que se aproban as bases regula-
doras das subvenciéns para a creacién, mellora e ampliacién de pequenas infraestruturas
para proxectos de biomasa destinadas a particulares. Asi, o prazo de presentacion das
solicitudes de axudas ampliase en 5 dias habiles contados a partir do dia seguinte ao do
levantamento do estado de alarma.

Segundo. Acordar a continuidade do procedemento de concesién destas subvencions,
establecido na Resoluciéon do 18 de decembro de 2019 pola que se establecen as bases
reguladoras para a creacién, mellora e ampliacion de pequenas infraestruturas para proxec-
tos de biomasa destinadas a particulares, resolucion aprobada e publicada no Diario Oficial
de Galicia num. 15, do 23 de xaneiro de 2020, antes da entrada en vigor do Real decre-
to 463/2020, do 14 de marzo, polo que se declara o estado de alarma para a xestion da
situacion de crise sanitaria ocasionada polo COVID-19.

Terceiro. Publicar esta resolucion no Diario Oficial de Galicia e na paxina web do
Instituto Enerxético de Galicia (www.inega.gal), para os efectos previstos no artigo 45
da Lei 39/2015, do 1 de outubro, do procedemento administrativo comun das adminis-
tracions publicas (LPACAP).

Santiago de Compostela, 4 de maio de 2020

Angel Bernardo Tahoces
Director do Instituto Enerxético de Galicia

